
Iphepheli LINEENGABA EZINTATHU:

ISIGABA A:  Amatheksthi wokuzitlamela (ama-eseyi) (50)

ISIGABA B: Amatheksthi amade wokuthintana (30)

ISIGABA C: Amatheksthi amafitjihani wokuthintana (20)

Phendula umbuzo OWODWA esigabeni NGASINYE.

Tlola ngelimi ohlolwa ngalo.

Thoma umbuzo NGAMUNYE ekhasini ELITJHA.

ESIGABENI A kufuze uhlele (usebenzise umebhengqondo, idayagramu,
iflowutjhadi, amagama amumongo njll.), uqginisekise bona umsebenzakho
awunazo iimphoso. Ukuhlela kwakho akuvele nofana kubonakale
NGAPHAMBI kwe-eseyakho.

Ukuhlela kwakho kutlole kuhle kubonakale ekhasini lokuthoma bese uthoma
i-eseyakho ekhasini elilandelako. Uyabawiwa ukobana uthale umuda
ovundlako phezu kokuhlela kwakho.

Isikhathi esiphakanyisweko sokutlola isigaba ngasinye:

ISIGABA A:  Pheze imizuzu ema-80

ISIGABA B: Pheze imizuzu ema-40

ISIGABA C: Pheze imizuzu ema-30

Nombora iimpendulo zakho njengobana zinonjorwe ephepheni lemibuzo.
Ngileyo naleyo ipendulo ayinikelwe isihloko sayo.

Isihloko se-eseyi asingabalwa nakubalwa inani lamagama asetjenzisweko.

Tlola ngesandla esihle nesibonakalako.

ISIGABA A: AMATHEKSTHI WOKUZITLAMELA (AMA-ESEY])
UMBUZO 1
Khetha isihloko ESISODWA utlole i-eseyi engaba namagama ali-190-240.

Kufanele utjengise ukuhlela kwakho (kungaba ngokukodwa kilokhu: umebhenggondo/
umgwalo/amaflowutjhadi/amagama amumongo, njll.).

1.1 Amaphikakani afela ekanini. [50]
1.2 Angekhe ngisaya kileya ndawo. [50]
1.3 Ngalanyulelwa yifundo epilwenami. [50]
14 Ukuphumelela kuhle esifundweni esithileko esikolweni kudzimelele kutitjhere
osifundisako isifundweso. [50]
1.5 UmBuso weBumbano weNarha (GNU) usebenza kuhle bese ngakelinye
ihlangothi uneentjhijilo. [50]

1.6 Abatjhayeli beSewula Afrika ngibo ababanga iingozi ezinengi ngeenkhathi
zamaholideyi. Vumelana nofana uphikisane nesitatimendesi. [50]

Qalisisa iinthombe ezingenzasi, ukhethe ESISODWA bese uzitlamele ngaso i-eseyi.
Tlola inomboro yombuzo (1.7 NOFANA 1.8) bese unikela i-eseyakho isihloko
esiyifaneleko.

TJHEJA: Kufanele kube nokukhambelana kwe-eseyakho nesithombe osikhethileko.

1.7

[Sithethe ku-www.images.com] [50]

1.8

[Sithethwe ku-www.images.com] [50]

IMITLOMELO YESIGABA A: 50

ISIGABA B: AMATHEKSTHI AMADE WOKUTHINTANA

UMBUZO 2

Khetha isihloko ESISODWA bese utlola ngaso ngamagama ama-80 kufikela kwali-100.
2.1 INCWADI YABAKHULU/YANGOKOMTHETHO

Ngetlasini lenu nibanengi khulu umnyaka lo. Lokhu kubonakala kuzokuba
nomthelela omumbi ekuphumeleleni kwabafundi. Tlolela utitjiherehloko incwadi
unghonghoyile ngobujamobu.

2.2 IKHARIKHYULAMU VITHAYE NENCWADI EMKHAMBISANI

Esitolo sakwaShoprite kukhangiswe isikhala somuntu ozokupaka ukudla
ngamaholideyi kaNobayeni. Zaliselela imininingwana yeKharikhyulamu
Vithaye engenzasi bewutlole nencwadi emkhambisani.

Imininingwana ephathelene nami
Isibongo

Amagama

llanga lokubelethwa

Inomboro kamazisi

Inarha engabelethelwa kiyo

Ubulili

llimi lekhaya

Isiphande sekhaya

Imininingwana ephathelene nokufunda
Igama lesikolo :
Isitifikedi

limfundo

Umnyaka

Imininingwana ephathelene nengikuthandako
Imidlalo engiyithandako :
Imidlalo engidlala indima kiyo :
Okhunye kokuzithabisa engikwenzako

Abantu okungabuzwa kibo ngami
Igama nesibongo

Isikhundla

Indawo yomsebenzi

linomboro zomrhala

2.3 I-ATHIKILI KAMAGAZINI

Tlola i-athikili kamagazini ulemukise abantu ngokugakatheka kwalokhu
okwenziwa esithombeni esingenzasi.

BLOOD™) |

DONATION
N

[Sithethwe ku-www.images.com] [30]

2.4 IKULUMO ENGAKAHLELEKI

Udadwenu ufumene iziqu zobutitjihere eYunivesithi yePitori. Umndenakho
umenzele umnyanya wokumthokozisa ngepumelelwakhe le. Isikhulumi
ebegade silindelwe ukobana sizokwethula ikulumo sibhalelwe kufika, njeke
njengomuntu okhule naye bakubawe bona kube nguwe ozokwethula ikulumo
emnyanyeni lo. Tlola ikulumo engakahleleki ozoyethula emnyanyeni lowo. [30]

IMITLOMELO YESIGABA B: 30

ISIGABA C: AMATHEKSTHI AMAFITJHANI WOKUTHINTANA
UMBUZO 3
Khetha isihloko ESISODWA bese utlola ngaso ngamagama ama-60 kufikela kwama-80.
3.1 ISIKHANGISO
Umnakwenu uvule isikolo sokufundisa abentwana abaneminyaka ebu-8 ukuya

keli-10 ukwenza Ilokhu okuvezwe esithombeni esingenzasi. Mtlamele
isikhangiso wazise abantu ngesikolwesi.

3 : _ —

5

[Sithethwe ku-www.images.com]

3.2 UMLAYEZO WE-WHATSAPP

Esikolweni senu kunekhambo lokuya e-Theatre ukuyokubukela umdlalo
eniwufunda umnyaka lo. Tlolela umalumakho i-WhatsApp umbawe imali
yokubhadela bewumtjele nangokugakatheka kokuyokubukela umdlalo lo.

3.3 IMILAYELO

Ufunde ukupheka isaladi eyehla esiphundu ngamaholideyi kaKresimusi. Yeke
umzawakho obegade anivakatjhele ubawe bona umuphe iresiphi. Mtlolele
imilayelo yayo.

IMITLOMELO YESIGABA C:
INANI LOKE:

